
 

 
ሰስኑ ሰስኑ ! ሴፍን ዋልታን ኩኑ 
ሰስኑ ሰስኑ : ሰሲንኩም ዕሰሉ  

ሰስኑ ኣብዛ ሃገር ፡ ሓድጊ ጀጋኑ 
ብሃገራዊ ፍቕሪ ፡ ተቢዕኩም ክትምዯኑ 

ነቒሕኩም ሕድሪ ጀጋኑ ኣሰላስሉ 
ከም ንህቢ ዕሰሉ ፡ ክትወርሱ ንኹሉ : 

  
መዓር ጽጌናይ ክትነዝዑ ፡ ጎጎ ስርናይ ክትቈርሱ 

ወርቂ ኣልማዝ ክትቅድሑ ፡ ፍቕሪ ሃገር ፡ ክትቅለቡ  
ተምሃሩ ፍለጡ ፡ ፈሊጥኩም  ተመራመሩ 
ምዕባለን ብልጽግናን ፡ ንሓዋሩ ክትጠምሩ  

ፍትሒን ርትዒን ከተናብሩ : 
 

ሰስኑ ሰስኑ ፡ ክትሃጥሩ ንፍረ 
ሓድነት ህዝብኹም ፡ ከተማእክሉ ብማዕረ 
መምቁሩ ንዓኹም ፡ ሓሊፉ’ዩ ዝመረረ 
መስዋእቲ ጀጋኑ ፡ ንህላወና ዘመስከረ ፡ 

 
ፍልጠት ዯሊብኩም ፡ ሃገርና ከተልምዑ 

ማዕረ ምዕቡላት ክትስርዑ ፡ ንህዝብና ከተዂርዑ  
ሰስኑ ሰስኑ ፡ ንትግባረ ሕድሪ ጀጋኑ  

ጸላእቲኹም ዯኒኖም ካባ ሕፍረት ክጒልበቡ ፡  
 

መትከልና ዝእዝዞ ፡ ድልውነት ንምህዞ 
ተበላሕነት ኣቐዲሙ ፡ ዕጥቅና’ዩ ሓቦ 

ነፍሰ ፍትወት ቀቢርና ፡ ፍቕሪ ሃገር ዝኸበቦ 
ሰስኑለይ ብሓቂ ፡ ናይ ወሎዶትት መላግቦ ፡ 

 
ሕላገትና ኮይኑ ፡ እወ ! ሓዯ ልቢ 

ሓድነትን ሃገራውነትን ፡ ከይበቐቐ ቀላቢ 
ፍቕርና ዝዛሪ ፡ ዘይነጽፍ ሰርቢ 

ዋዕላኹም ፡ ንድርዒ መትከልና ፡ ዯራቢ  
ኮንቱ'ዩ ኩሉ : ህላወኹም ይዓቢ : 

 
ሰስኑ !  ዯቂ ወልድኣብ  ፡ ዯቂ ብራሂም ሱልጣን 

እዛ ግምባርና ፡ ግምባር ሓቅን ፍትሕን 
ሰስኑ ሰስኑ ፡ ክትኮኑ ሴፍን ዋልታን  
ድሉዋት ንመኸተ ፡ ኣብዝኾነ እዋን  
ኔርትራ ክዯንዋ : ድርዒን ዕምባባን : 

 



 

ኣይተቃልቡላ ፡ ነዛ ዓለምና በዲዶ 
ንክፍኣት መመሪጻ ፡ ጸጽባሕ ትጒድጒዶ 
ምህላውና ረሲዓ ፡ ጥሙራት ከም ማእዶ  
ተርቢዕና ንቐዶ ፡ ንዓለባ እከይ ዝጋረዶ ፡ 

 
ጸሓዮም ኣድኒንና: ጸሓይና ዘብረቕና 
ፍቕሪ ኣማእኪላና ; ጽንዓት ተቐኒትና 
ሓቂ ዝናርና : ሓድነት ዝሕላገትና 

ስኒና ነኺስና : ኣብ ኣጻድፎም ዯቢልና 
ንምርሽ ብቐትሪ : ኮኾብ ተሰሊምና : 

 
ንስኹም ንሕና ፡ ሓላለት ዯቂ ኤርትራ 
ንጸላእቲ ንቐብር ፡ ሓድነትና ሰሚራ 

ተንኯላቶም በናጢስና ፡ ነርግጾም ዓፍራ 
ውጽኢት መትከልና ፡ ትቕዳሕ ኣዝመራ ፡ 

 
ዕድል ኣለና ፡ ግምበር ኣለና  

ምስ እዛ ቅንዕቲ ውድብ ዘሰለፈና 
ሰሲንና ሰዊድና ፡ ወሪስና ኣውሪስና 

ስለ ዝተቓልስና ፡  ምስ ዓለምና ተሰሪዕና ፡ 
 

መድሃኔ ተስፋኣለም 
ዓወት ንሓፋሽ ! 


